
[bookmark: _Hlk193980863]სამგორის I, II, III საფილტრე სადგურის ავტომატიზაციის                                          ტექნიკური დავალება


შენობის
I-II რიგის  ფილტრების მართვა
საფილტრე სადგურის შემადგენლობაში შედის წყლის გახნა-დაკეტვის ოთხი ურდული:
1. ნედლი წყლის ურდული;
2. სუფთა  წყლის ურდული;
3. ჩამშვები წყლის ურდული;
4. გამრეცხი წყლის ურდული.
ფილტრის რეცხვის ავტომატიზირებული სისტემა უნდა იმართებოდეს  კონტროლერის(PLC&RTU)   და  ოპერატორის  პანელისგან(HMI). აღნიშნული სისტემაში გამოყენებული უნდა იქნას მხოლოდ სამი ბრენდის მოწყობილობები:  (Lacroix, Microcom, Mejoras)                                                                       
1) მოთხოვნილი ბრენდები და მათი პროდუქციის შესახება გთხვოთ გადახვიდეთ ლინკზე:1) https://www.lacroixenvironment.com/  2) https://www.microcom360.com/start/  3) https://mejoras-energeticas.com/
სისტემის მართვა უნდა სრულდებოდეს  ოპერატორის პანელიდან და მართვის პულტიდან ღილაკების მეშვეობით. კონტროლერი და დისპლეი(HMI).

სისტემას შეუძლია იმუშავოს 2 რეჟიმში - ავტომატური მართვისა და ხელით მართვის რეჟიმში. რეჟიმის არჩევა უნდა ხდებოდეს მართვის პულტიდან გადამრთველის საშუალებით. არჩეული რეჟიმები უნდა  გამონათდეს ოპერატორის პანელზე. 
მუშაობის დაწყებისათვის აუცილებელია:
· მოხდეს ავტორიზაციის გავლა
· იყოს ძაბვა
· მოხდეს მნიშვნელობების ჩაწერა

ავტორიზაციის გავლის პანელი უნდა ამოდიოდეს რაიმე მნიშვნელობის შეცვლის მცდელობის დროს. ავტორიზაციის გავლის გარეშე შეუძლებელი უნდა იყვეს რაიმე პარამეტრის შეცვლა. მხოლოდ შესაძლებელი უნდა იყვეს ვიზუალურად მნიშვნელობების ნახვა. ძაბვის დაკარგვის შემთხვევაში და იმ შემთხვევაში, როდესაც არ არის ჩაწერილი მნიშვნელობა,  ეკრანის სამუშაო არე უნდა გათეთრდეს და გამოჩნდეს შეტყობინებები ძაბვის დაკარგვის ან მნიშვნელობის ჩაუწერლობის შესახებ: 
მნიშვნელობის ჩაწერა უნდა  მოხდეს ავტომატური მართვის რეჟიმში  ოპერატორის პანელის ფანჯრებიდან. 

ელექტრო მართვადი ურდულების აღწერა 

ადგილზე დამონტაჟებულია AVK  ტიპის ურდულები  და AUMA აქტუატორი, რომელსაც აქვს იმპულსური გამომავალი სიგნალი პოზიციონირებისთვის. 

სპეციფიკაცია შეგიძლია იხილოთ მითითებულ ლინკზე : https://www.auma.com/en_GB/product/actuators/overview/sa-p35477
                                                                      

სამართავი პანელი  და დისპლეი


 დისპლეის შესაბამისი ღილაკზე დაჭერით უნდა შეეძლოს ბოლომდე დაკეტვა, ბოლომდე გაღება და ასევე პოზიციონირება.  პოზიციის პროცენტებში გამოსახული უნდა იყვეს დისპლეიზე. ასევე დისპლეიზე უნდა ჩანდეს ურდულის სრულად დაკეტვის და გაღების ინდიკაციის მაჩვენებლები. ურდულის დაკეტვა გაღების ინდიკაცია ფიზიკურად უნდა ჩანდეს ასევე სამართავ პანელზე.  დენის წასვლის შემთხვევაში ყველა პარამეტრი უნდა შეინახოს ენერგო დამოუკიდებელ მეხსიერებაში.  ურდულები უნდა იმართებოდეს როგორც ავტომატურ რეჟიმში გაწერილი პარამეტრების და ლოგიკის მეშვეობით ასევე ხელით, ღილაკების საშუალებით.  სამართავ პანელზე უნდა იყვეს გადამრთველი ღილაკი: ავტომატური მართვა/ხელით მართვა.   ავტომატური მართვის დროს პარამეტრების შეყვანის შემდგომ,  დისპლეიზე უნდა იყვეს სტარტ ღილაკი რომლის დაჭერის შემდგომ ღილაკზე სტარტის ღილაკი ქრება  და ჩნდებიან დადასტურებისა  და სტოპის ღილაკები:
 

· დადასტურების ღილაკის დაჭერის შემდგომ, სისტემა უნდა გაეშვას. ამის შემდგომ, დადასტურების ღილაკი უნდა გაქრეს და გამოჩნდეს მხოლოდ ავარიული STOP ღილაკი.  რომლითაც შეიძლება ნებისმიერ დროს შევწყვიტოთ სისტემის მუშაობა.


· STOP ღილაკის დაჭერის შემდგომ,  სისტემის გაშვება უქმდება,  ამ შემთხვევაში უნდა გაქრეს  დადასტურებისა და STOP-ის ღილაკები და ისევ გაჩნდეს   START-ის ღილაკი. 

გაუმართაობის აღმოჩენის შემთხვევაში დისპლეიზე უნდა გამოჩნდეს ავარიული ნიშანი [image: D:\გ.png]  და დაიწეროს შეცდომის მიზეზი, არსებული შეცდომები უნდა ინახებოდეს მეხსიერებაში და შესაძლებელი უნდა იყვეს მისი ნახვა გარკვეული დროის განმავლობაში. 



მუშაობის  ალგორითმი  I და II საფილტრის შემთხვევაში

· რეცხვის დაწყების დროს პირველ რიგში იკეტება ნედლი წყლის დ=500მმ ურდული, შემდგომ უნდა დაიკეტოს სუფთა წყლის დ=600მმ ურდული, ამის შემდგომ  იღება ჩამშვები წყლის დ=600მმ ურდული და ბოლოს  გამრეცხი წყლის დ=500მმ  ურდული, რეცხვა გრძელდება დაახლოებით 10-15 წუთი, რაც დამოკიდებულია ნედლი წყლის ხარისხზე.
· გარეცხვის შემდგომ ვკეტავთ პირველ რიგში გამრეცხი წყლის დ=500მმ ურდულს და ამის შემდგომ ვაღებთ ნედლი წყლის დ=500მმ  ურდულს, შედეგად ხდება რეცხვის შემდგომ ფილტრში წყლის დაწმიდავება, რაც გრძელდება დაახლოებით 5 წუთი.
რეცხვის სრული პროცესის დამთავრების შემდეგ ვხსნით სუფთა წყლის დ=600მმ ურდულს,  ვკეტავთ ჩამშვები წყლისდ=600მმ ურდულს და გადავდივართ მომდევნო ფილტრზე. 
მუშაობის დამთავრების შემდგომ უნდა გამოჩნდეს  ეკრანზე  შეტყობინება მუშაობის დამთავრების მიზეზის შესახებ:
· მუშაობის ნორმალური დამთავრება 
· ბრძანება ოპერატორის ჩარევის გამო
· მუშაობის პროცესში გაუმართაობის აღმოჩენა


გაუმართაობის აღმოჩენის შემთხვევაში დისპლეიზე უნდა გამოჩნდეს ავარიული ნიშანი [image: D:\გ.png]  და დაიწეროს შეცდომის მიზეზი, არსებული შეცდომები უნდა ინახებოდეს მეხსიერებაში და შესაძლებელი უნდა იყვეს მისი ნახვა გარკვეული დროის განმავლობაში. 


ამის შემდგომ სისტემა უნდა გადავიდეს  ხელით მართვის რეჟიმზე შესაბამისი ღილაკების საშუალებით შესაძლებელი უნდა იყვეს  ურდულების გახსნა-დაკეტვა.  თუ მანამდე ერთხელ მაინც ჩატარებულია ფილტრების რეცხვის პროცესი, ხელით მართვის რეჟიმში ოპერატორის პანელზე უნდა გამონათდეს ურდულების გადაადგილება და პოზიცია პროცენტებში. ეს გამოწვეულია იმით, რომ ქსელში ჩართვის შემდეგ რეცხვის პროცესის ჩატარებამდე ურდულების პოზიცია  იქნება გაურკვეველი.
ხელით მართვის რეჟიმში ურდულების პოზიციის ეკრანზე ინიცირების შეუძლებლობის შემთხვევაში ეკრანის ზედა მარცხენა კუთხეში უნდა გამოჩნდეს ნიშანი [image: D:\გ.png]. ეკრანი უნდა დაიფაროს გამაფრთხილებელი წარწერით და ეკრანზე უნდა გამოჩნდეს  შემდეგი ტექსტი: ხელით მართვის რეჟიმში ინიციალიზაციის გარეშე შეუძლებელია ურდულის პოზიციის დადგენა საჭიროა ინიციალიზაცია. 

ავტომატური მართვის რეჟიმში ეკრანმა უნდა მიიღოს  ჩვეულებრივ სახე, ოღონდ რჩება ხელით მართვის რეჟიმში ურდულების პოზიციის გაურკვევლობის ნიშანი 

შენიშვნა
თუ ავტომატური მართვის რეჟიმში გაშვებულია ფილტრების რეცხვა და მოხდება  ხელით მართვის რეჟიმზე გადასვლა, რეცხვის პროცესი უნდა გაჩერდეს.



კომუნიკაცია და ტელემეტრია


სისტემა,  უნდა აგზავნიდეს ყველა არსებულ ინფორმაციას სერვერზე და ცენტრალურ სკადა სისტემაში.  გადაცემის პროტოკოლი უნდა იყვეს უსაფრთხო და შეესაბამებოდეს სტანდარტებს. ადგილზე შესაძლებელი უნდა იყვეს მოდულების დამატება, სისტემას უნდა ჰქონდეს ფიზიკური საკომუნიკაციო პორტი.  სისტემის დაზიანების შემთხვევაში აუცილებილია იყვეს რეზერვი და პროგრამული BACKUP რომ მოხდეს დროული აღმოფხვრა არსებული პრობლემის. 



1) IP კომუნიკაცია :
· Ethernet/IP
2) ფიზიკური საკომინიკაციო პორტი:
· Modbus RTU
· Modbus RTU Slave
· Modbus TCP
· Modbus TCP Slave

3) კიბერუსაფრთხოება (Cyber Security):


· მრავალდონიანი უსაფრთხოება – დაშიფვრის, ავთენტიფიკაციის და ავტორიზაციის გამოყენება.
· მომხმარებლის როლის დაფუძნებული წვდომა (RBAC) – მხოლოდ უფლებამოსილი პირების კონტროლი.
· უსაფრთხო კომუნიკაცია – TLS 1.2+ და HTTPS პროტოკოლების მხარდაჭერა.

